
Аннотация: Мақолада мехрибонлик уйларида тарбияланувчиларнинг 

ижтимоийлашувининг психологик жихатлари ёритиб берилиб, сўнгги 

йилларда мамлакатимизда ижтимоий етимликнинг олдини олиш, аҳоли ва 

ёшлар орасида соғлом оила қуришга маъсулият билан ёндашишни тарғиб 

қилиш, оилавий қадриятларга маънавий-аҳлоқий муносабатни 

шакллантириш бўйича кенг кўламли ишлар амалга оширилиши очиб 

берилган.   

Калит сўзлари: Мамлакатимизда ижтимоий етимлик, аҳоли ва ёшлар,  

соғлом оила, маъсулият, тарғиб қилиш, оилавий қадриятлар. 

 

Бугунги кунда ўсиб келаётган ёш авлоднинг ўзининг ўзи англашига, 

ҳар томонлама баркамол бўлиб ривожланишига катта эътибор қаратилиб 

келинмоқда. Миллатнинг бундай яратилган шарт-шароит натижасида 

ўзлигини англаши, унга ишонч бахш этади ва истиқболли келажакка умид 

билан қарашга замин яратади. Маълумки, шахс камолотида меҳрибонлик 

уйларининг ҳам аҳамияти чексиздир. Бироқ ҳеч қандай меҳрибонлик уйлари 

оиланинг ўрнини боса олмайди. Тақдир тақозоси билан ёки айрим ота-она 

номига нолойиқ инсонлар туфайли баъзи болалар меҳрибонлик уйларида 

тарбияланиб, вояга етишга мажбурдирлар. 

Етимлик илоҳий бир қисмат, шунинг учун ҳам инсон пешонасида 

ёзилганини кўриш тақдири азалдир. Дарҳақиқат, тақдир қисматидан қочиб 

қутилиб бўлмайди. Ана шундай қисмат норасида гўдакни меҳрибонлик уйига 

етаклаб келади. 

Меҳрибонлик уйларининг мақсади- етим ва ота-онасининг қаровисиз 

қолган болаларнинг ҳуқуқ ва манфаатларини ҳимоя қилиниши, уларнинг 

соғлом ривожланиши, давлат томонидан кўрсатиладиган алоҳида ёрдам ва 

ғамхўрлигига эга бўлган ҳуқуқларини амалга оширилишини таъминлашдан 

иборат. Сўнгги йилларда мамлакатимизда ижтимоий етимликнинг олдини 

олиш, аҳоли ва ёшлар орасида соғлом оила қуришга маъсулият билан 

ёндашишни тарғиб қилиш, оилавий қадриятларга маънавий-аҳлоқий 

муносабатни шакллантириш бўйича кенг кўламли ишлар амалга 

оширилмоқда. Давлатимизнинг ёш авлод тарбиясига қаратилган кўплаб 

қонунлари жамиятимизнинг нозик қатламини ҳар томонлама ҳимоя қилишга 

қодирдир. 

Меҳрибонлик уйларида тарбияланаётган тарбияланувчиларни давлат 

томонидан қўллаб-қувватлаш механизмлари такомиллаштирилмоқда. 

Болаларнинг ижтимоий мослашуви учун кенг имкониятлар яратилган. 

Жисмонан соғлом ва маънан етук авлодни тарбиялаш ва уларни ижтимоий 

оилавий ҳаётга тайёрлаш учун жуда катта имкониятлар яратилган. 

Меҳрибонлик уйларида бундай савобли ишларнинг ташкил этилиши 

тарбияланувчиларни ҳар томонлама камол топишида хизмат қилади. Шунинг 

учун ҳам Меҳрибонлик уйи тарбияланувчилари ватанидан, халқидан, 

ҳукуматидан ва Президенти ғамхўрлигидан фахрланадилар. Ана шу 

фахрифтихор туйғулари тарбияланувчиларда ватанни ва оилавий ҳаётни 

севишга ундайди. Жаҳонда етим болаларни оилавий ҳаётга тайёрлаш, 

айниқса, уларнинг бошқалар билан мулоқотга киришишини, ўқишга ва 

ишлашга бўлган лаёқатини ҳамда ўз-ўзини такомиллаштириш қобилиятини 

ривожлантиришни, шунингдек, уларни соғлом турмуш тарзига мослашувини 

ташкил этишга алоҳида эътибор қаратилмоқда. Айниқса, меҳрибонлик уйи 

тарбияланувчиларини оилавий ҳаётга тайёрлашнинг педагогик тизимини 

такомиллаштириш бўйича универсал моделларни ишлаб чиқиш устувор 

аҳамият касб этмоқда. 

Бугунги кунда меҳрибонлик уйи тарбияланувчиларини ижтимоий 

мослашуви ва уларни оилавий ҳаётга тайёрлаш давлат ва жамиятнинг энг 

муҳим вазифаларидан бири ҳисобланади. Айниқса, етим ва ота-она 

қарамоғисиз қолган болаларни оилавий ҳаётга тайёрлашда давлат ва 

ижтимоий институтлар ҳамкорлигининг педагогик тизимини 

такомиллаштириш, ижтимоий соҳа ходимларининг касбий компетентлигини 

ошириш, етим ва ота-она қарамоғисиз қолган болалар учун мўлжалланган 

муассасалардаги тарбия тизимини модернизациялашга катта эътибор 

қаратилиши лозимдир. Мамлакатимизда БМТнинг Минг йиллик ривожланиш 

мақсадлари (МРМ) ҳамда болалар ҳуқуқларини амалга оширишга мувофиқ 

етим ва ота-она қарамоғисиз қолган болаларни оилавий ҳаётга тайёрлаш 

тизимини такомиллаштириш, миллий ва жаҳон тажрибаси асосида 

инновацион тарбия технологияларини татбиқ этишга алоҳида эътибор 

қаратилмоқда. Шу билан бирга, меҳрибонлик уйларида шахсга 

йўналтирилган тарбия технологияларини кенг татбиқ этиш, оила 

институтини мустаҳкамлаш, ижтимоий етимликни олдини олишнинг 

профилактик тизимини ишлаб чиқиш, тарбиялаш учун оилага қабул қилиш 

(патронат), шунингдек болаларни мустақил ҳаётга тайёрлашнинг педагогик 

шарт-шароитларини такомиллаштириш муҳим аҳамият касб этмоқда. 

Ўзбекистон Республикасини янада ривожлантириш бўйича Ҳаракатлар 

Стратегиясида “Етим ва ота-она қарамоғисиз қолган болаларнинг 

ҳуқуқларини ҳимоя қилиш, ижтимоий фаоллигини ошириш, турмуш 

шароитларини яхшилаш” каби муҳим вазифалар белгилаб берилди. Бу эса, 

“Меҳрибонлик” уйлари тарбияланувчиларини оилавий ҳаётга тайёрлашнинг 

педагогик механизмларини такомиллаштириш, етим болалар ва ота-

онасининг қарамоғидан маҳрум бўлган болаларни педагогик қўллаб-

қувватлашнинг фасилитацион тизимини ишлаб чиқиш долзарб масала 

эканлигини кўрсатади. 

Ана шу мақсадга қаратилган педагогик фаолиятни ташкил этишда 

мақсадли ёндашиш лозим. Шу ўринда юқоридагилардан келиб чиқиб, 

қуйидагилар тавсия этилади: -меҳрибонлик уйи тарбияланувчиларини 

оилавий ҳаётга тайёрлашнинг педагогик тизимини такомиллаштириш 

босқичлари (мотивацион-эмоционал, когнитив, фаолиятли-қадриятли) ҳамда 

интеллектуал, иродавий ва эмоционал таркибий асосларининг натижавийлик 

кўрсаткичлари (мустақил фаолиятга ташаббус уйғотиш ва қўллаб-қувватлаш) 

барқарорлигини ҳисобга олиш; -меҳрибонлик уйи тарбияланувчиларини 

оилавий ҳаётга тайёрлашнинг педагогик тизимини такомиллаштиришнинг 

ташкилий-педагогик шартшароитлари рефлексив омилларнинг (илмий-

педагогик, дидактик, технологик, диагностик ва методик) методик 

компетентлилик билан вертикал ва горизонтал интеграциялашувининг 

органик алоқадорлиги асосида такомиллаштириш; -меҳрибонлик уйи 

тарбияланувчиларини оилавий ҳаётга тайёрлаш тизимини баҳолаш 

мезонлари (таянч, асосий, продуктив) тарбиявий фаолият натижаларини 

квалиметрик таҳлили, индивидуал оилавий ҳаётга мослашиш траекториясини 

ижтимоий мослашувнинг формал динамик тузилмасини тузиш; -

меҳрибонлик уйи тарбияланувчиларини оилавий ҳаётга тайёрлаш педагогик 

тизимининг ташкилий-педагогик шарт шароитларини такомиллаштириш; -

меҳрибонлик уйи тарбияланувчиларини оилавий ҳаётга тайёрлашнинг 

ахборот-методик таъминотини такомиллаштириш; -меҳрибонлик уйи 

тарбияланувчиларини оилавий ҳаётга тайёрлашнинг педагогик тизимини 

такомиллаштириш даражасини баҳолаш мезони ва кўрсаткичларини 

аниқлаш, жараён самарадорлигини оширишга қаратилган илмий-методик 

тавсиялар ишлаб чиқиш лозим.  

